[bookmark: _GoBack]«Мәдениет саласындағы мемлекеттік саясат
 «Рухани жаңғыру» бағдарламасын іске асыру тұрғысында» 
 деген тақырыпта 2017 жылғы 4 желтоқсанда болған 
Үкімет сағатының нәтижелері бойынша 
ҰСЫНЫСТАР

Қазақстан Республикасы Мәдениет және спорт министрінің баяндамасын тыңдап шығып, Қазақстан Республикасы Парламентінің Мәжілісі ҰСЫНАДЫ:

1. Қазақстан Республикасының Үкіметі: 
1) Мемлекет басшысының «Болашаққа бағдар: рухани жаңғыру» бағдарламалық мақаласында (бұдан әрі – «Рухани жаңғыру» бағдарламасы) алға қойылған мәдениет және туризм саласындағы жаңа міндеттерді ескере отырып, Қазақстан Республикасының мәдени саясатының тұжырымдамасына және Қазақстан Республикасының туризм саласын дамытудың 2023 жылға дейінгі тұжырымдамасына түзетулер енгізсін; 
2) «Рухани жаңғыру» бағдарламасын тиімді іске асыру мақсатында мемлекеттік органдардың стратегиялық жоспарларының индикаторларын, түпкі және ағымдағы көрсеткіштерін бірыңғай әдіснамалық тәсілді және бір-бірімен өзара байланысты қолданып қайта қарасын;
3) түпкі мақсаттарға тиімді қол жеткізу және басым міндеттерді іске асыру үшін мәдениет және туризм саласын бюджеттік қаржыландыру процесін жетілдіру жөнінде шаралар қабылдасын; 
4) «Рухани жаңғыру» бағдарламасының жобаларын іске асыру үшін Бағдарламаның бюджетін толық көлемде қамтамасыз ете отырып, кешенді жоспарлау тетіктерін және бюджетаралық қатынастар қағидаттарын пысықтасын;
5) туристік көрсетілетін қызметтер нарығының инфрақұрылым объектілерін ескере отырып, «Рухани жаңғыру» бағдарламасы объектілерін перспективалы орналастыру карталарын кешенді жоспарлауды жүзеге асырсын; 
6) ведомствоаралық, деңгейаралық және сектораралық сипаттағы басым бағыттарды ұзақ мерзімді дамытуды назарға ала отырып, «Рухани жаңғыру» бағдарламасының барлық бағыты бойынша «Жол картасы» жобаларын объектілер паспорттарын және қаржыландырудың актуарийлік модельдерін егжей-тегжейлі пысықтай отырып әзірлесін;
7) «Рухани жаңғыру» бағдарламасының жобаларын іске асыру кезінде тиісті объектілерге арналған меншік құқықтарын ескере отырып, күзет аймақтарын және реттелетін құрылыс салу аймақтарын айқындаудың қолданыстағы қағидаларын қайта қарасын;
8) пәнаралық тәсілге негізделген инновациялық мәдени-тарихи зерттеулер жүргізу үшін жағдай жасау жөнінде шаралар қабылдасын;
9) мәдениет ұйымдары желісін дамыту үшін мемлекеттік-жекешелік әріптестікті кеңінен енгізуге арналған ынталандырушы шаралар әзірлесін және қабылдасын;
10) мәдениет ұйымдары желісінің міндетті сипаттағы нормативтерін әзірлесін;
11) бірқатар мәдениет ұйымдары қызметінің тиімділігін арттыру мақсатында олардың ұйымдық-құқықтық нысанын өзгертудің орындылығы мәселесін қарастырсын;
12) мәдениет және туризм объектілерінің материалдық-техникалық жай-күйіне мониторинг жүргізуді ұйымдастырсын;
13) мәдениет қызметкерлерінің еңбегіне ақы төлеу жүйесін қайта қарасын, мәдениет саласындағы барлық мамандық бойынша ақы төлеу нормативтерін әзірлесін;
14) кәсіби шығармашыл қызметкерлердің жекелеген санаттары: балет әртістері, үрмелі аспаптарда ойнаушылар бойынша зейнетақылар тағайындауды қызмет өткерген жылы бойынша еңбек өтілін жасына қарамай есептей отырып қайта қарау мүмкіндігін қарастырсын; 
15) кәсіби оркестрлер үшін музыкалық аспаптар сатып алу бойынша сатып алу рәсімдерін заңнама нормаларын қолданбай жүзеге асыру мүмкіндігін қарастырсын;
16) мәдени құндылықтарды заңсыз әкету мен әкелуге, оларға меншік құқықтарын заңсыз беруге кедергі келтіру жөнінде шаралар әзірлесін;
17) мүмкіндігі шектеулі адамдардың мәдениет объектілеріне қолжетімділігін қамтамасыз ету жөнінде шаралар қабылдасын;
18) «Рухани жаңғыру» бағдарламасын іске асыру мәселелері бойынша кеңінен ақпараттық-түсіндіру жұмысын жүргізсін.

2. Қазақстан Республикасының Мәдениет және спорт министрлігі:
1) мәдениет объектілерінің материалдық-техникалық базасының жай-күйіне, сондай-ақ оларға халықтың қол жеткізуіне тұрақты негізде мониторинг жүргізсін; 
2) мәдениет саласындағы нормативтік құқықтық базаны жүйелі талдауды жүргізсін, жекелеген нормативтік құқықтық актілерді әзірлеу және оларға өзгерістер енгізу жөнінде (мысалы, жеке адамдардағы бағалы музей заттарын сатып алу жөнінде; археологиялық қазбаларды жүргізу әдістемесін бекіту жөнінде; ескерткіштер жұмыстарын консервациялау және рекультивациялау жөнінде; тарихи-мәдени сараптама жүргізгені үшін ақы төлеу жөнінде және басқалары) шаралар қабылдасын;
3) маңызды мәдени жобаларға меценаттар мен қайырымдылық жасаушылардың қатысуын белсенді түрде тарту мақсатында Мәдени бастамалар қорының тұжырымдамасын әзірлесін;
4) музыка мәдениетінің үздік туындыларының (классикадан бастап қазіргі заманғы сазгерлерге дейін) негізінде Full HD форматындағы бейнематериалдар сериясын шығару, студиялық жазбалар және қазақстандық авторлардың музыка туындыларын (опералар, симфониялар және басқаларын) шығару арқылы казақстандық өнерді танымал ету, жаңа ақпараттық форматтар мен жеткізгіштерді, сондай-ақ брендтеу мен таратудың  мультимедиялық арналарын пайдалана отырып, «Жаһандық әлемдегі қазіргі заманғы қазақстандық мәдениет» жобаларын тарату жөнінде шаралар қабылдасын; 
5) музыка туындыларын шығаруға арналған мемлекеттік тапсырысты қалыптастыру түрінде қазіргі заманғы музыканы қолдау саясатын іске асырсын;
6) жұмыстың ашықтығын қамтамасыз ету және қоғамдық пікірді ескеру үшін «Рухани жаңғыру» бағдарламасы басқармасы Офисінің жанынан қоғамдық орган құру мәселесін қарастырсын;
7) қазақстандық жазушылар мен ақындардың үздік туындыларын БҰҰ-ның әлем тілдеріне аудару үшін негізделген және объективті іріктеу тетігін қамтамасыз етсін, кәсіптік әдеби аудармашылар мен әдебиетшілерді тарта отырып, аударма сапасының жоғары деңгейін қамтамасыз етсін;
8) Мәдениет және спорт министрлігінің жанындағы Сараптама комиссиясының қоғамдық маңызы бар әдебиетті сатып алу жөніндегі жұмысының жариялылығы мен ашықтығын қамтамасыз етсін;
9) мұрағат және кітапхана қызметін жетілдіру (материалдық-техникалық қамтамасыз ету, еңбекке ақы төлеу жүйесі, кадрлар даярлау) жөнінде жүйелі шаралар қабылдасын;
10) республикада туристік саланы дамыту жөнінде кешенді шаралар қабылдасын, «Рухани жаңғыру» жобалары оның басым бағыттары болып айқындалсын;
11) Академиялық неміс драма театрын ғимаратпен қамтамасыз ету жөніндегі мәселені пысықтасын;
12) Мәдениет және спорт министрлігінің жанындағы көркемдік кеңестердің рөлін арттыру жөнінде шаралар қабылдасын, олардың жұмысын неғұрлым толық ақпараттық қолдауды қамтамасыз етсін; 
13) ерекше дарынды шығармашыл қызметкерлерді және мәдениет қызметкерлерін қолдау мақсатында жергілікті бюджеттердің қаражаты есебінен гранттар тағайындаудың бірыңғай қағидаларын әзірлесін;
14) республикалық мәдениет объектілерін қорғауды қамтамасыз ету жөнінде шаралар қабылдасын.

3. Қазақстан Республикасының Мәдениет және спорт министрлігі:
1) Сыртқы істер және Ақпарат және коммуникациялар министрліктерімен бірлесіп, іс-шаралардың және ақпаратты жеткізгіштердің әртүрлі форматтарын пайдалану арқылы Қазақстанның танымалдығын одан әрі кеңейту мақсатында «Жаһандық әлемдегі қазіргі заманғы қазақстандық мәдениет» жобасын тиімді іске асыруды қамтамасыз етсін;
2) Ұлттық экономика министрлігімен бірлесіп, «Қазақстанның қасиетті географиясы» жобасына кірген объектілерді туристік тұрғыдан абаттандыру шеңберінде отандық кәсіпкерлер үшін уақытша салықтық жеңілдіктер енгізудің орындылығы туралы мәселені зерделесін;
3) Ақпарат және коммуникациялар министрлігімен бірлесіп, елдің кітапхана қорларын 100 % цифрландыруды қамтамасыз етсін; барлық кітапхана жанынан мамандандырылған кітап сканерлерімен жабдықталған Цифрландыру орталықтарын ашсын; облыстық кітапханаларда қолданбалы бағдарламалық қамтылуды – автоматтандырылған кітапхана-ақпараттық жүйесін енгізсін;
4) Ақпарат және коммуникациялар министрлігімен бірлесіп, «Цифрлы Қазақстан» бағдарламасы шеңберінде «e-culture.kz» бірыңғай ұлттық ақпараттық порталын құруды жеделдетсін, оның контентінің жоғары сапасын қамтамасыз етуге, оңтайлы жұмыс істеуіне, сондай-ақ халыққа қолжетімділігіне ерекше назар аударсын;
5) Білім және ғылым министрлігімен бірлесіп, мәдениет және туризм саласы қызметкерлерінің кәсіптік білімінің біліктілігін арттыру жөнінде шаралар қабылдасын;
6) Білім және ғылым министрлігімен бірлесіп, жоғары оқу орнынан кейінгі бағдарламалар бойынша оқитын шығармашыл мамандықтар өкілдерінің білім беру бағдарламаларына қойылатын талаптарды (көбінесе олардың диссертациялық жұмыстарының шығармашылық сипаты) қайта қарау туралы мәселені қарастырсын;
7) Білім және ғылым министрлігімен бірлесіп, жоғары оқу орындары мен колледждердің базасында мәдениет саласындағы мамандар мен қазіргі заманғы менеджерлерді даярлауды ұйымдастырсын.

4. Жергілікті атқарушы органдар:
1) «Рухани жаңғыру» бағдарламасының жобаларын жергілікті бюджеттерден қаржыландыру жөнінде шаралар қабылдасын;
2) мемлекеттік-жекешелік әріптестік құралдары арқылы ауылдық жерлерде мәдениет ұйымдарын салу мүмкіндігін қарастырсын;
3) халықтың мәдениет және туризм саласындағы қажеттіліктерін неғұрлым толық және сапалы қамтамасыз ету үшін шаралар қабылдасын;
4) маңызды мәдени жобаларға меценаттар мен қайырымдылық жасаушыларды тарту мақсатында облыстардың, Астана және Алматы қалаларының әкімдіктері жанынан Мәдениетті қолдау қорларын құру туралы мәселені қарастырсын;
5) ерекше дарынды жас шығармашыл қызметкерлерді және мәдениет қызметкерлерін қолдау мақсатында «Мәдениет туралы» Заңға сәйкес жергілікті бюджеттердің қаражаты есебінен гранттар тағайындау жөніндегі жұмысты жандандырсын;
6) мәдениет ұйымдарының материалдық-техникалық базасын қолдау және дамыту жөнінде шаралар қабылдасын;
7) халыққа «Рухани жаңғыру» бағдарламасы бойынша өңірде өткізілетін мәдени-бұқаралық іс-шаралар туралы кеңінен ақпарат берсін.

